
Dumonda da la fracziun da la PPS 

concernent in'administraziun concisa en il chantun Grischun 
(emprim sutsegnader Rauch) 

Resposta da la Regenza 

 

Tar la dumonda 1: En il rapport da la SRF ch'è vegnì cità en la dumonda da fracziun 

statti, ch'ina cumparegliaziun seriusa tranter las administraziuns chantunalas a maun 

da las plazzas a temp cumplain per 1000 abitantas ed abitants è difficila. En il rapport 

da la SRF vegnan cumparegliads ils chantuns inclusiv lur vischnancas, perquai che 

la repartiziun da las incumbensas è differenta da chantun a chantun. Ultra da quai po 

er la dimensiun da las prestaziuns che vegnan furnidas dal stadi sa differenziar da 

chantun a chantun. I dat chantuns che laschan furnir tschertas prestaziuns tras 

auters chantuns, ubain ch'els profitan da la vischinanza cun auters chantuns, dals 

quals els utiliseschan directamain las prestaziuns. Questas prestaziuns vegnan lura 

puspè indemnisadas finanzialmain, quai ch'ins na vesa betg en ils custs da persunal 

ed er betg a chaschun da la surdada d'incumbensas e da mandats a cussegliadras e 

cussegliaders externs (cf. dumonda 4). Ils posts che vegnan finanziads cumpletta-

main tras terzs tant areguard il grad d'occupaziun sco er areguard ils custs da persu-

nal, na chaschunan dentant netto betg ina grevezza supplementara per las finanzas 

chantunalas. Sut questas resalvas (betg definitivas) da la cumparegliabladad pon ins 

constatar il suandant: La creschientscha media annuala dals custs da persunal è 

stada en il chantun Grischun inclusiv sias vischnancas durant ils 5 onns fin l'onn 

2022 pli bassa che quella da tut ils auters chantuns. Quai mussan las datas dispo-

niblas da l'Administraziun federala da finanzas.  

 

Tar la dumonda 2: Ils custs da persunal da l'administraziun chantunala vegnan re-

gulads sur la directiva da la politica da finanzas nr. 6 concernent la summa totala 

dals salaris ch'è vegnida concludida dal Cussegl grond. La summa budgetada dals 

salaris da l'administraziun chantunala dastgass s'augmentar per la gestiun da las 

plazzas en la media dals 4 onns da planisaziun 2025 fin 2028 realmain per maximal-

main 1,0 pertschient. Exceptadas da questa summa èn quellas resursas da persunal, 

che vegnan finanziadas tras contribuziuns da terzs. Il Cussegl grond po concluder 

excepziuns. Il Cussegl grond fixescha la directiva da la politica da finanzas nr. 6 

mintga 4 onns. Entaifer la perioda da 4 onns dumonda la Regenza al Cussegl grond 

mintga onn en il preventiv ils meds finanzials per la gestiun da las plazzas, quai en il 

rom da la valur directiva da la politica da finanzas nr. 6.  

Tar la dumonda 3: Dapi l'incumbensa da la fracziun da la PBD concernent il «stop 

da stgaffir plazzas» ch'è vegnida inoltrada l'onn 2020, vegnan categorisadas las plaz-

zas che ston vegnir stgaffidas da nov tras ils posts da servetsch. Las categorias che 

vegnan utilisadas per quest intent s'orienteschan a l'influenzabladad tras la Regenza. 

Per exempel po la categoria «Nov adempliment previs per lescha da las incumben-

sas tras la Confederaziun u tras il chantun» strusch vegnir influenzada da la Re-

genza, entant che l'influenzabladad tar la categoria «Extensiun da las prestaziuns 

per ademplir las pretensiuns pli autas da la politica e la societad» è cleramain super-

iura. Sin basa d'ina priorisaziun tras ils departaments concluda la Regenza da garan-

tir las plazzas en il rom dal process da budgetaziun, quai per resguardar la directiva 

da la politica da finanzas nr. 6. Per quest intent resguarda ella la categorisaziun da 

quella. 

 

Tar la dumonda 4: La cumparegliaziun chantunala en connex cun la surdada d'in-

cumbensas e da mandats a cussegliadras e cussegliaders externs sto medemamain 

avair lieu cun las resalvas che figureschan tar la dumonda 1. La posiziun da la vart 

dals custs «Servetschs ed onuraris» è tenor las datas da l'Administraziun federala da 

finanzas creschida en il chantun Grischun inclusiv sias vischnancas durant ils 5 onns 

fin l'onn 2022 in pau pli fitg ch'en la totalitad dals chantuns. La media dal volumen 

che stat a disposiziun als departaments, a la Chanzlia chantunala ed als posts da 

servetsch per agen persunal sco er per incumbensas a terzs, regulescha il Cussegl 

grond sur il preventiv. Ils preventivs globals prescrivan mintgamai il rom d'expensas 

maximal. Questas prescripziuns da meds finanzials influenzeschan decisivamain la 

dumonda, sch'i duai avair lieu in'atgna prestaziun u ina prestaziun tras terzs. En tge 

dimensiun che las incumbensas a terzs pon vegnir surdadas, decida la finala il Cus-

segl grond. 

 

Tar la dumonda 5: Ils custs da persunal na dastgan betg servir ad atgnas finamiras, 

mabain ston adina esser orientads a l'adempliment da las incumbensas che la poli-

tica e la populaziun pretendan. En las missivas tar projects respectivamain revisiuns 

da leschas determinescha la Regenza las consequenzas finanzialas e persunalas da 

las leschas. En l'agiunta a las missivas tar il preventiv vegnan cumprovadas las plaz-

zas stgaffidas e vegn inditgada la dimensiun da las plazzas a temp cumplain, da 

l'import en francs e da la relevanza da las valurs directivas. L'attribuziun da la summa 

dals salaris ch'è vegnida permessa da la directiva da la politica da finanzas nr. 6 ha 

lieu en in process definì cleramain ed en moda unitara. Las differentas dumondas 

per plazzas pon uschia vegnir priorisadas mintgamai ina en cumparegliaziun cun 

l'autra. Quest process è sa cumprovà.  

 Il president: Il chancelier: 

